
II. VIÐAUKI
Áburður úr lífrænum efnum og jarðvegsefni

1. KAFLI
Áburður úr lífrænum efnum
1. Unninn búfjáráburður

A. Skilgreining

Unninn lífrænn úrgangur frá búfé (saur og þvag), fastur eða fljótandi; oft blandaður öðrum lífrænum efnum, s.s. heyi, hálmi, sagi eða tréspónum.
B. Merking

Merking skal taka mið af  I. viðauka.
Auk þess skal merkja vöruna skv. eftirfarandi:
a) Gefa skal upp þurrefnisinnihald
b) Gefa skal upp magn lífræns efnis í prósentum sem glæðitap þurrefnis
c) Nitur (N) skal gefið upp sem heildar-N og summan af nítrat-N (NO3-N) og ammóníum-N (NH4-N)
d) magn fosfórs, kalís og magnesíums skal gefið upp á grundvelli leysanleika í sítratlausn. 
e) innihald annarra næringarefna og snefilefna má aðeins skilgreina ef það er jafnt og/eða meira en þau gildi sem gefin eru upp í 1. viðauka (lið D og E.2) reglugerðar nr. 2003/2003
f) einstök efni skulu talin upp í minnkandi röð eftir magni; þurrefni, lífrænt efni, heildar-N, NO3-N+NH4-N, P, K, Ca, S og heildarinnihald snefilefna eftir því sem við á. 
g) gefa þarf upp annað hvort nettóþyngd vörunnar eða brúttóþyngd ásamt þyngd umbúða.
h) gefa þarf upp nafn og heimilisfang seljanda, framleiðanda og dreifingaraðila vörunnar

C. Takmarkanir 
a) Einungis er leyfilegt að nota unninn búfjáráburð frá verksmiðjum sem hafa fengið viðurkenningu til slíkar framleiðslu.

b) Varan verður að hafa hitnað eða verið hituð í 70° C að lágmarki í a.m.k. 60 mín.

Landbúnaðarstofnun getur þó leyft notkun á vöru sem fengið hefur aðra meðhöndlun en tiltekin er hér undir b-lið svo framarlega sem sannað þykir að varan beri ekki með sér hættu fyrir menn, dýr eða umhverfi. Í hverju tilviki metur Landbúnaðarstofnun áhættu eftir sérstökum vinnureglum sem eru í samræmi við III. kafla VIII. viðauka Evrópusambandsreglugerðar nr. 1774/2002 um heilbrigðisreglur varðandi notkun aukaafurða úr dýraríkinu (ABP) sem ekki eru ætlaðar til manneldis og áorðnum breytingum. 

c) 2. Mjöl og meltur úr lífrænum efnum
A. Skilgreining
Afurð sem unnin er úr afurðum, aukaafurðum eða úrgangi frá dýra- eða plönturíkinu. T. d. kjötmjöl, kjötbeinamjöl, meltur úr kjöti, blóð- horna- og hófamjöl, fiður-, hár-, feld-/skinn- mjöl, mjólkurafurðir, fiskimjöl, fiskslóg (gúanó), meltur úr fiski, þang- og þörungamjöl, belgjurtamjöl, matarleifar úr jurta – og dýraríkinu,  
B. Merking

Merking skal taka mið af I. viðauka..

Auk þess skal merking vörunnar uppfylla neðangreind skilyrði:

a) Þurrefnisinnihald
b) Saltmagn í þurrefni 
c) gefa þarf upp annað hvort nettóþyngd vörunnar eða brúttóþyngd ásamt þyngd umbúða

d) gefa þarf upp nafn vöru, nafn og heimilisfang seljanda, framleiðanda eða dreifingaraðila vörunnar

C. Takmarkanir 
Einungis er heimilt að nota í áburð hættulítinn úrgang samanber 5. gr. reglugerðar nr. 660/2000 um meðferð og nýtingu á sláturúrgangi og dýraúrgangi. 

Ef nota á afurðir, aukaafurðir eða úrgang úr landdýrum, að undanskildum mjólkurafurðum, sem áburð skulu afurðirnar smækkaðar fyrir hitameðhöndlun þannig að bitastærð sé ekki meiri en 50 mm. Afurðirnar skulu síðan hitaðar í minnst 133°C í 20 mínutur við þrjú bör/cm².

Umbúðir áburðar sem unninn er úr afurðum sem skilgreindar eru í lið 2.A og innihalda afurðir, aukaafurðir eða úrgang frá landdýrum skal merktur með eftirfarandi áletrun: „Má ekki nota til að rækta matvæli, fóður eða á beitiland”. Slíkan áburð má ekki nota á:

a. tún eða annað land þar sem ræktað er fóður fyrir dýr.

b. beitilönd og úthaga þar sem fóðurs er aflað með eða án beitar

c. land eða í gróðurhúsum þar sem ræktuð eru matvæli eða hráefni fyrir matvælaiðnað

d. vatnsverndarsvæðum

Kjötmjöl, kjötbeinamjöl og úrgangur sem verður til við meðferð og vinnslu í verksmiðju sem framleiðir mjöl úr m.a. sérlega hættulegum úrgangi og/eða hættulegum úrgangi, samanber 3. og 4. gr. reglugerðar nr. 660/2000 má aldrei nota eða selja sem áburð.

3. Seyra til áburðarnotkunar
A. Skilgreining

Seyra eru þau óhreinindi sem skilin eru frá fráveituvatni með botnfellingu, síun eða fleytingu án síu- eða ristarúrgangs, þ.e. eftir að forhreinsun hefur átt sér stað. (sjá reglugerð nr. 799/1999)
B. Merking
Merking skal taka mið af I. viðauka.

Auk þess skal merking vörunnar uppfylla neðangreind skilyrði:

a. Tegund seyru sbr. reglugerð nr. 799/1999

b. Gefa skal upp þurrefnisinnihald

c. Gefa skal upp magn lífræns efnis í prósentum sem glæðitap þurrefnis
d. Gefa skal upp magn köfnunarefnis og fosfórs

e. Gefa skal upp magn kadmíums, kopars, nikkels, blýs, sinks, kvikasilfurs, og króms í þurrefni
f. Sýrustig vörunnar skal uppgefið sem pH 
g. gefa þarf upp annað hvort nettóþyngd vörunnar eða brúttóþyngd ásamt þyngd umbúða

h. gefa þarf upp nafn og heimilisfang seljanda, framleiðanda eða dreifingaraðila vörunnar

C. Takmarkanir

Í landbúnaði er einungis leyfilegt að nota hreinsaða seyru frá skólphreinsistöðvum sbr. a-lið 16. mgr. 3. gr. reglugerðar nr. 799/1999.
Hvað varðar nánari lýsingar á takmörkunum við notkun seyru sem áburðar er vísað í III. kafla reglugerðar nr. 799/1999 um meðhöndlun seyru ásamt viðaukum og síðari breytingum. 

4. Annar lífrænn áburður

A. Skilgreining

4.1 Leifar frá matvæla- og fóðuriðnaði. T.d. brauð, pasta, mysa, malt, maltspírur o.a.þ.h. sem ber ekki með sér áhættu varðandi heilsu manna eða dýra, svo framarlega sem þessar leifar hafa ekki komið nálægt hráu kjöti né fiski.

B. Merking

Merking skal taka mið af I. viðauka.

Auk þess skal merking vörunnar uppfylla neðangreind skilyrði:

a) Þurrefnisinnihald

b) gefa þarf upp annað hvort nettóþyngd vörunnar eða brúttóþyngd ásamt þyngd umbúða

c) gefa þarf upp nafn og heimilisfang seljanda, framleiðanda eða dreifingaraðila vörunnar

5. Allur áburður úr lífrænum efnum skal uppfylla ákvæði V. kafla viðauka reglugerðar nr. 660/2000 um meðferð og nýtingu á sláturúrgangi og dýraúrgangi.

2. KAFLI
Jarðvegsbætandi efni

1. Kalkrík efni
A. Skilgreining á kalkríkum efnum  út frá kornastærð

1.1 Skeljakalk (sem unnið er úr ísl. hráefni t.d skeljasandur, kalkþörungar) skal vera hægt að flokka m.t.t. kornastærðar samkvæmt eftirfarandi:

a) duftmalað kalk
(0 – 1 mm)

b) fínkornað kalk
(0 – 5 mm)

c) grófkornað kalk
(0 – 10 mm)

d) harpað kalk
(0 – 20 mm)

Kornastærð vörunnar er ákveðin með tilliti til eðlishörku hráefnisins. Hærri talan er hámarkskornastærð sem leyfð er í hverjum flokki. Í þremur síðastnefndu flokkunum skal þó minnst 40% af þyngd efnisins komast í gegnum 1 mm víða netmöskva. 
1.2 Dolomitkalk er magnisíumkalsíumkarbónat sem hefur minnst 6% magnisíum (Mg) af þunga. Dolomitkalk þarf að uppfylla eftirfarandi kröfur varðandi kornastærð:

a) minnst 50% af efninu þarf að komast í gegnum 0,10 mm netmöskva

b) minnst 70% af efninu þarf að komast í gegnum 0,25 mm netmöskva

c) minnst 90% af efninu þarf að komast í gegnum 2,0 mm netmöskva

d) 100% af efninu þarf að komast í gegnum 4,0 mm netmöskva

1.3 Landbúnaðarstofnun ákveður eftir byggingu og hörku efnis í hvaða kornastærð annað áburðarkalk skuli vera við sölu.
B. Merking
Merking skal taka mið af I. viðauka.

Auk þess skal merking vörunnar uppfylla neðangreind skilyrði:

a) merkja skal vöruna eftir vörueinkenni (t.d. skeljakalk, dolomitkalk eða annað áburðarkalk) og kalkinnihaldi í % eftir þunga
b) gefa þarf upp jarðfræðilegan (geologisk) uppruna vörunnar
c) minnsta innihald af kalsíumkarbónati í vörunni skal gefið upp í heilli prósentu

d) mesta grófleika eða kornastærð vörunnar skal skrá í mm
e) innihald af plöntunærandi efnum skal skráð eins og um áburð væri að ræða

f) fari vatnsinnihald vörunnar yfir 20% skal það gefið upp í heilum prósentum
g) gefa þarf upp annað hvort nettóþyngd vörunnar eða brúttóþyngd ásamt þyngd umbúða.
h) gefa þarf upp nafn og heimilisfang seljanda, framleiðanda eða þess aðila sem framselur innflutta vöru (dreifingaraðila vörunnar)
2. Mór
A. Skilgreining

2.1 Mór og mómold. Innfluttur jarðvegur ættaður af votlendi og auðugur af jurtaleifum. Notað sem jarðvegsbætandi efni og er að mestu eða algjörlega úr moltnuðum jurtaleifum. Má mest innihalda 10% ösku í þurrefni.
2.2 Íslenskur mór. Íslenskur jarðvegur ættaður af votlendi og auðugur af jurtaleifum. Notað sem jarðvegsbætandi efni og er að mestu úr moltnuðum jurtaleifum. Má mest innihalda 30% ösku í þurrefni.

2.3 Mosaleifar (sphagnum). Innflutt mómold (mór) sem að stærstum hluta er úr mosaleifum. Má mest innihalda 3% ösku í þurrefni.
2.4 Blóma- og beðamold. Grófunnin mómold sem er lítillega blönduð öðrum léttiefnum (s.s. vikri, mosa, gjalli, kalki eða fosfór) og hefur fengið tæknilega  meðhöndlun. Ætluð í blóma- og trjábeð og almenningsgarða.
B. Merking

Merking skal taka mið af I. viðauka.

Auk þess skal merking vörunnar uppfylla neðangreind skilyrði:

a) fyrir vörur úr mó skal skrá gerð mósins (2.1 eða 2.3) svo og upprunastað 
b) skrá skal nafnið „mosaleifar” fyrir slíkar vörur svo og upprunastað

c) gefa skal upp magn ösku í prósentum með einum aukastaf

d) gefa skal upp efri og neðri mörk sýrustigs (á pH kvarða) með einum aukastaf og má munurinn á efra og neðra pH-gildi mest vera 0,8 einingar

e) þéttleika efnisins á að gefa upp sem efri og neðri mörk í g þurrefnis (heil tala) á lítra af vatnsmettuðum mó og má mesti munur vera 20g 
f) magn vörunnar skal gefið upp í rúmmetrum (m3) eða lítrum
g) merkja skal vöruna með nafni og heimilsfangi söluaðila, framleiðanda eða þess aðila sem framselur innflutta vöru (dreifingaraðili)

3. Molta

A. Skilgreining
Molta er stöðluð og hrein vara sem mynduð er úr lífrænum úrgangi frá landbúnaði, heimilum eða öðrum lífrænum efnum í sérstökum safnhaugum.

B. Merking

Merking skal taka mið af I. viðauka.

Auk þess skal merking vörunnar uppfylla neðangreind skilyrði:

a) tegundareinkenni, þ.e. jarðvegsbætandi efni – molta

b) framleiðslustaður

c) framleiðsluaðferð (hitamoltun eða ormamoltun)

d) uppistöðuefni (t.d. eldhúsúrgangur eða búfjárskítur)

e) þurrefnisinnihald m.v. þyngd (+/- 5 einingar)

f) magn ösku í þurrefni (+/- 2 einingar)

g) magn lífræns efnis í þurrefni (+/- 3 einingar)

h) heildarköfnunarefni (N)  - g/lítra með 3 g fráviki

i) vatnsleysanlegt köfnunarefni (N) – g/lítra með 2 g fráviki

j) fosfór alls (heildarfosfór) (P) – g/lítra með 2 g fráviki

k) heildarkalíum (K) – g/lítra með 2 g fráviki
l) sýrustig í vatnslausn (+/- 1 pH-eining)

m) leiðnitala (mS/cm) x 10 (+/- 2 einingar)

n) ef kalki hefur verið bætt í vöruna skal greina frá tegund kalks (kalkhydrat, dolomitkalk o.þ.h.)
o) magn vörunnar skal gefið upp í rúmmetrum (m3) eða lítrum

p) merkja skal vöruna með nafni og heimilsfangi söluaðila, framleiðanda eða dreifingaraðila
q) gefa má upp innihald annarra næringarefna og snefilefna í g/lítra eða mg/lítra

4. Önnur jarðvegsbætandi efni

A. Merking

Merking skal taka mið af I. viðauka.

Auk þess skal merking vörunnar uppfylla neðangreind skilyrði:

a) tegundareinkenni

b) framleiðslustaður

c) uppistöðuefni

d) innihald plöntunæringarefna, eins og um áburð væri að ræða

e) ef kalki hefur verið bætt í vöruna skal uppgefin tegund kalks (kalkhydrat, dolomitkalk o.þ.h.)

f) magn vörunnar skal gefið upp í rúmmetrum (m3) eða lítrum

g) merkja skal vöruna með nafni og heimilsfangi söluaðila, framleiðanda eða þess aðila sem framselur innflutta vöru (dreifingaraðili)

3. KAFLI
Jarðvegslíki

A. Skilgreining
Jarðvegslíki er vara sem komið getur í stað moldar í  ræktun plantna.

Til að geta flokkast sem jarðvegslíki verður leiðnitala vörunnar að vera lægri en 7. 
Dæmi um jarðvegslíki eru gjóska s.s. vikur og hraunsalli. Einnig steinull, glerull, börkur af lauftrjám o.s.frv.
B. Merking

Merking skal taka mið af ESB-reglugerð nr. 2003 frá 2003.

Auk þess skal merking vörunnar uppfylla neðangreind skilyrði:

a) tegundareinkenni (þ.e. lífrænt eða ólífrænt jarðvegslíki)

b) þegar uppistöðuefnið er mór (er þetta þá “jarðvegslíki”?), á að gefa upp kornastærð (mós?); sbr. 2.gr., kafla 2.B, nr. 2 g.
c) þegar uppistöðuefnið er mór, á að gefa upp þéttleika efnisins sem efri og neðri mörk í g þurrefnis (heil tala) á lítra af vatnsmettuðum mó og má mesti munur vera 20g; sbr. 2.gr., kafla 2.B, nr. 2 c.  Er þetta ekki sama og blóma og beðmold?
d) gefa skal upp efri og neðri mörk sýrustigs (á pH kvarða) með einum aukastaf og má munurinn á efra og neðra pH-gildi mest vera 0,8 einingar

e) leiðnitölu skal gefa upp, með einum aukastaf, sem efri og neðri mörk og má munurinn mest vera 2 einingar (mS/cm x 10)

f) ef plöntunæringarefnunum N, P, K og Mg er bætt í vöruna skal gefa upp magn þeirra í g/m3. Gefa skal upp á hvaða formi N er.
g) magn aðalnæringarefna og magnesíum, uppgefið sem efri og neðri mörk og má mismunurinn mest vera skv. eftirfarandi:
1) nitratgildi: 30 einingar (mg NO3/100 ml)

2) fosforgildi: 15 einingar (3 mg P/1000 ml)

3) kalíumgildi: 15 einingar (mg K/100 ml)

4) magnesíumgildi: 10 einingar (mg Mg/100 ml)

5) kalsíumgildi: neðri mörk (mg Ca/100 ml)

h) ef snefilefnum  er bætt í vöruna skal gefa upp magn þeirra, hvers fyrir sig, í g/m3 með mest einum aukastaf

i) gefa skal upp á hvern hátt og í hvaða formi næringarefnum er bætt í vöruna

j) ef öðrum efnum eða efnishlutum er bætt í jarðvegslíkið, skal gefa upp tegundareinkenni þess eða nafn og magn ásamt hvernig því er bætt í vöruna

k) ef kalkríku efni er bætt í jarðvegslíkið skal tekið fram form þess (2. gr. kafli 1, A) eða jarðfræðilegur uppruni
l) magn vörunnar skal gefið upp í rúmmetrum (m3) eða lítrum

m) merkja skal vöruna með nafni og heimilsfangi söluaðila, framleiðanda eða þess aðila sem framselur innflutta vöru (dreifingaraðili)

4. KAFLI
Íblöndunarefni til jarðgerðar

A. Skilgreining
Efni eða hvatar ætlaðir til íblöndunar lífrænum efnum (úrgangi), notuðum til moltugerðar (jarðgerðar) eða til blöndunar í unninn búfjáráburð til að flýta fyrir rotnun og bæta áburðargildið. Undanþegið eru efni og hvatar sem blandað er í fóður til að flýta fyrir rotnun og bæta áburðargildi búfjáráburðar enda heyri þau undir reglugerð 340/2001 um eftirlit með fóðri.
B. Merking

Merking skal taka mið af I. viðauka.

Auk þess skal merking vörunnar uppfylla neðangreind skilyrði:

a) tegundareinkenni (þ.e. lífrænt eða ólífrænt íblöndunarefni)
b) magn plöntunæringarefna (samkvæmt reglum um merkingu áburðar?)

c) magn annarra virkra efna

d) aðrir eiginleikar vörunnar

e) nettóþyngd vöru eða brúttóþyngd ásamt þyngd töru (umbúða)
f) merkja skal vöruna með nafni og heimilsfangi söluaðila, framleiðanda eða þess aðila sem framselur innflutta vöru (dreifingaraðili)

5. KAFLI
Jarðvegs- og samlífsörverur
A. Skilgreining
Jarðvegs- og samlífsörverur sem lifa í jarðvegi og á plönturótum og auka áburðargildi jarðvegs. Dæmi um slíkar örverur eru mychorhiza sveppir og niturbindandi bakteríur o.s.frv.
B. Merking

Merking skal taka mið af ESB-reglugerð nr. 2003 frá 2003.

Auk þess skal merking vörunnar uppfylla neðangreind skilyrði:

a) tegund örveru (e.t.v. tegundaheiti – artsnavn)

b) tegund lífkerfis sem örverurnar eru ætlaðar í
c) í hversu stórt lífkerfi dugar örveruræktin
d) stuttar og hnitmiðaðar leiðbeiningar

e) endingartími vörunnar eða fyrningardagsetning

f)  merkja skal vöruna með nafni og heimilsfangi söluaðila, framleiðanda eða þess aðila sem framselur innflutta vöru (dreifingaraðili)

